
GELMINTLAR ULARNI DAVOLASH VA OLDINI OLISH CHORA 

TADBIRLARI 

 
 

Sodiqova Jamilaxon Soipovna 

Xo’jaobod Abu Ali ibn Sino nomidagi jamoat salomatligi texnikumi 

tibbiyot parazitalogiyasi  fani o’qituvchisi 

 

Gelmintlar (Helminthos. yun. helmins, helminthos — chuvalchang, gijja) — 

har xil sistematik guruhlarga mansub parazit chuvalchanglar guruhi. Gelmintlarga 5 

tipga mansub jonivorlar, jumladan yassi chuvalchanglardan monogeneyalar, 

soʻrgʻichlilar, tasmasimon chuvalchanglar va sestodsimonlar; toʻgarak 

chuvalchanglardan nematodalar va qilchuvalchanglar; halqali chuvalchanglardan 

zuluklar; tikanboshlilar, nemertinlar hamda sistematik oʻrni toʻliq aniqlanmagan 

ortonektidlar va ditsiyemidlar kiradi Gelmintlar ekologik guruh boʻlib, juda xilma-xil 

jonivorlarni oʻz ichiga oladi. Teri-muskul xaltasi, tana organlarining uchta embrional 

varaqdan hosil boʻlishi; tanasi oldingi qismining ixtisoslashib, yopishuv yoki sezgi 

organlari hosil qilishi hamda bilateral simmetriyalik hamma Gelmintlar uchun xos 

boʻlgan umumiy belgi hisoblanadi. Parazitlik qilish xususiyatiga binoan Gelmintlarni 

statsionar va fakultativ parazitlarga ajratiladi. Birinchi guruhga odam, hayvon va 

oʻsimlik parazitlari (tasmasimon chuvalchanglar, trematodlar, tikanboshlilar va 

koʻpchilik nematodalar); ikkinchi guruhga — koʻpchilik zuluklar, ayrim kiprikli 

chuvalchanglar va nemertinlar kiradi. Lichinkalik davrida hasharotlar tanasida 

parazitlik qiladigan, voyaga yetgan davrida esa erkin yashaydigan qilchuvalchanglar 

Gelmintlarning oʻziga xos guruhini hosil qiladi. Parazitlik qiladigan joyiga binoan 

Gelmintlar tashqi — ekto-parazitlar (monogeneyalar, koʻpchilik zuluklar, nemertinlar 

va turbellariyalarning bir qismi) hamda endo-parazitlar (koʻpchilik gelmintlar)ga 

ajratiladi. 

Parazit hayot kechirish taʼsirida Gelmintlarning harakatlanish, xoʻjayin 

tanasidan tashqarida faol oziq qidirish xususiyatlari yoʻqolgan; bir qancha turlarida 

hazm sistemasi reduksiyaga uchragan. Buning oʻrniga yopishuv organlari rivojlanib, 

pushti keskin oshgan, rivojlanish sikli murakkablashib, koʻplab potensial xoʻjayinlarni 

zararlashga imkon beradigan boʻlgan. Gelmintlar lichinkasi koʻpincha toʻla-toʻkis yoki 

qismai asosiy xoʻjayin organizmidan tashqarida rivojlanadi. Rivojlanish xususiyatiga 

binoan Gelmintlar geogelmintlar va biogelmintlarga ajratiladi. Geogelmintlar tashqi 

muhitda, biogel-mintlar boshqa hayvonlar — oraliq xoʻjayin organizmida rivojlanadi. 

Ayrim biogelmintlar oraliq xoʻjayindan tashqari qoʻshimcha, hatto rezerv xoʻjayinga 

ham ega boʻladi. Soʻrgʻichlilar va tasmasimon chuvalchanglar sinfiga mansub bir 

qancha Gelmintlarda jinsiy koʻpayish bilan birga lichinkalik partenogenez ham 

uchraydi. Jinsiy va jinssiz gallanib koʻpayish turning saqlanib qolish imkoniyatini 

oshiradi. Oʻzbekistonda umurtqali hayvoilarda 1000 dan ortiq Gelmintlar parazitlik 

qiladi 

Gelmentlar — tana parazitlari 

Odam va hayvonlarning a’zo va to‘qimalari hisobiga yashovchi mayda chuvalc

hanglar – gijjalar (gelmintlar), ular keltirib chiqaradigan kasalliklar gelmintozlar deyil

adi. Insoniyatga gelmintozlar juda qadim zamonlardan ma’lum bo‘lib, ular barcha par

azitar kasalliklarning 90 foizni tashkil qiladi. 

Kasallik manbai bemor odam va gijjalar bilan zararlangan hayvonlar hisoblanadi. Qo‘

zg‘atuvchining turi, yuqish yo‘li va yuqish omillariga ko‘ra gelmintozlar uchga  

Geogelmintozlar:Bu turdagi gelmintozda lichinkalarning yuqumlilik 

bosqichiga qadar yetilish jarayoni tuproqda yuzaga keladi. 

Asorati- Siz o‘ylagandan ham og‘ir dard. 

Gijjalar inson organizmiga zaharli ta’sir ko‘rsatadi. Shuningdek, ular allergik re

aksiyalarni keltirib chiqaradi. Yana organizmning har xil yuqumli kasalliklarga qarshi 

kurashish qobiliyatini pasaytiradi. To‘qima va qon tomir devorlarini mexanik shikastl

anishiga sabab bo‘ladi. Odam tanasiga tushgan vitaminlar va mineral moddalarni o‘zl

ashtiradi. Ular asab tizimiga ham katta salbiy ta’sir ko‘rsatadi. 

Kasallik belgilari 

Gijja kasalligiga chalingan bemorlarda holsizlik, tez charchash, bosh og‘rig‘i, q

orin sohasida og‘riq, ko‘ngil aynishi, asabiylik, allergik toshmalar va terida har xil do

g‘larning paydo bo‘lishi kabi klinik belgilar kuzatiladi. Ushbu dard o‘z vaqtida to‘liq 

davolanmasa yosh bolalarda jismoniy va aqliy rivojlanishning ortda qolishi, epileptik 

tutqanoq kasalligi kabi jiddiy asoratlarni kelib chiqishiga sabab bo‘ladi. 

Bundan shunday xulosa qilish mumkin, ya’ni gelmintoz nafaqat alohida a’zo, balki bu

tun organizmning og‘ir dardi bo‘lib, uning belgilari paydo bo‘lganda o‘z vaqtida shifo

korga murojaat etish zarur. 

Xastalikdan saqlanish yo‘llari. 

Kasallikni davolagandan ko‘ra uning oldini olish muhim hisoblanadi. Gelminto

zning oldini olishda shaxsiy gigiyena qoidalariga qat’iy rioya kilish shart. Har bir oda

m o‘zining shaxsiy gigiyena vositalariga ega bo‘lishi lozim. Ovqatlanishdan oldin, ho

jatxonaga kirib-chiqqach, eshik tutqichlarini ushlagach, tuproq bilan ishlagandan so‘n

g va bolalar ko‘chada o‘ynab kelganda qo‘lni sovun bilan yaxshilab yuvish lozim. Sh

https://avitsenna.uz/gijjalar-haqida-nimalar-bilasiz/
https://avitsenna.uz/allergiyani-davolash-mumkin/
https://avitsenna.uz/allergiyani-davolash-mumkin/

uningdek, tirnoqlarni kalta qilib olish zarur. Polizda, bog‘da ishlash vaqtida qo‘lni og‘

izga solishdan saqlanish kerak. Ayniqsa, qo‘lni og‘izga tiqish kabi salbiy odat ko‘pinc

ha yosh bolalarga xos.                                                                                      

Gijja tuxumlarini meva-sabzavotlar va ko‘katlar orqali yuqishini oldini olish 

uchun ularni oqar suvda yaxshilab yuvish shart. Ko‘katlarni avval sho‘r suvda iviti

b qo‘yib, keyin oqar suvda obdon yuvib, so‘ngra iste’mol qilish tavsiya etiladi. 

Uyda va maktabgacha ta’lim muassasalarida bolalarni parvarish kilishda ishlatiladiga

n buyumlar va o‘yinchoqlarning toza saqlanishiga doim e’tibor qilish zarur. Bolalar tu

vagi, stullar, o‘yinchoqlar, hojatxona eshigi va poli har kuni zararsizlantiruvchi vosita

lar yoki qaynoq suv bilan yaxshilab tozalanishi shart. Havodagi chang bilan birga gijj

a tuxumlarini og‘iz va nafas olish yo‘llari orqali organizmga tushishini oldini olish ma

qsadida xonalarda muntazam namli tozalash ishlari olib borilishi, hovlilar suv sepib s

upirilishi maqsadga muvofiqdir. 

Ochiq suv havzalari suvini faqat qaynatib ichish, har doim yaxshi pishirilgan va qovur

ilgan go‘shtni iste’mol qilish talab etiladi. 

Gelmintoz kasalligi belgilari paydo bo‘lganda darhol mutaxassisga murojaat 

qilish darkor. Yana tegishli laboratoriya tahlillarini topshirish va uning 

natijalari asosida shifokor maslahati bilan o‘z vaqtida davolash kurslarini to‘liq 

amalga oshirish bemorning ushbu dardni jiddiy asoratsiz yengib tezda oyoqqa 

turib ketishiga sabab bo‘ladi.  

 

Gelmintozdan qanday qutilish mumkin? 

— Gelmintozning kelib chiqish sabablari qanday? — Parazitlar lichinkalari va 

tuxumlarining atrof muhitda keng tarqalganligi va shaxsiy gigiyena qoidalariga rioya 

qilmaslik gelmintlar bilan kasallanishning asosiy sabablari boʻlib hisoblanadi. 

Gelmintlarning tuxumi zararlangan insonlar va hayvonlarning axlati bilan tashqariga 

chiqadi. Bolalar meva- sabzavotlarni yuvmasdan yeyishi, oʻyinchoqlarini, oʻquv 

qurollarini ogʻziga solishi natijasida gijja bilan zararlanadi. 

Hojatga borgandan soʻng insonda gijja tuxumlari qoʻl terisida, tirnoqlar ostida yoki 

kiyimida qolishi mumkin. Koʻpincha bolalar odamlar koʻp toʻplanadigan joylar 

(bolalar bogʻchasi, maktab, bolalar maydonchasi)da gijjalarni yuqtirib olishi mumkin. 

Gijjalar bilan zararlanishning quyidagi sabablari ham bor: 

- sifatsiz suv va ovqatni isteʼmol qilish; 

- boshqalarning shaxsiy buyumlaridan foydalanish (sochiq, ichki kiyim kabilar); 

- sabzavot va mevalarni yaxshilab yuvmasdan isteʼmol qilish; 

- bolaning uy va koʻchadagi hayvonlar bilan yaqin muloqot qilishi. 

— Kasallik qanday tashxislanadi? 

— Gelmintlarning spetsifik simptomatikasi yoʻqligi sababli koʻpincha ota-onalar 

bolada jiddiy kasalliklarga shubha qilib, boshqa turli mutaxassis (pulmonolog, 

allergolog, immunolog)larga murojaat qiladilar. 

Surunkali dermatitlar, gastroenterologiya patologiyalari va oʻpka kasalliklari boʻlgan 

bolalar, albatta, gelmintlarga tekshirilishi lozim. 

Chunki gelmintlar odatda ichaklarda ustunlik qiladi, ularni aniqlash uchun, birinchi 

navbatda, najas tahliliga yuboriladi. 

Tahlil bolaning oshqozon traktida parazitlarning mavjudligi, shuningdek, uning turini 

aniqlashga yordam beradi. 

Davo choralari 

— Samarali davo parazitlar rivojlanishining barcha fazalarida ular bilan kurashish, 

noxush simptomlarni bartaraf etish va bola organizmini tiklashga yoʻnaltirilgan. 

Buning uchun, birinchi navbatda, bemorga gijjalarga qarshi preparatlar tanlanadi. 

Ushbu vositalar parazitlarning mushak va asab tizimini bloklash va ularni organizmdan 

tabiiy yoʻl bilan chiqarib tashlashga yordam beradi. 

Shuni taʼkidlash lozimki, oilaning barcha aʼzolarida bir vaqtning oʻzida terapiyani 

oʻtkazish kasallikni samarali davolashga imkon beradi. 

— Qanday profilaktika choralarini tavsiya etasiz? 

— Gijjalar bilan zararlanmaslik uchun quyidagi qoidalarga amal qilish talab etiladi: 

- bolada shaxsiy gigiyena koʻnikmasini imkoni boricha erta shakllantirish; 

- doimo bolaning qoʻllari tozaligiga eʼtibor qaratish; 

- faqat toza suv isteʼmol qilish; 

- isteʼmol qilishdan avval sabzavot, mevalar va koʻkatlarni yaxshilab yuvish; 

- goʻsht va baliq mahsulotlariga zarur termik ishlov berish; 

- uy hayvonlarini oʻz vaqtida emlash va ularni degelmintizatsiya qilish. 

Agar ota-onalar bolada gijja borligiga shubha qilsalar, kechiktirmasdan mutaxassis 

koʻrigiga borishlari zarur. Shifokorlar gelmintozlarni tezda tashxislash va tegishli 

davoni tavsiya etishda yordam koʻrsatadilar. 

